ԱՄՓՈՓԱԹԵՐԹ
««ՍՆՆԴԱՄԹԵՐՔԻ ԱՆՎՏԱՆԳՈՒԹՅԱՆ ՄԱՍԻՆ» ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՕՐԵՆՔԻ» ՆԱԽԱԳԾԻ և ՀԱՐԱԿԻՑ ՆԱԽԱԳԾԻ ՓԱԹԵԹԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
	 1.   Տեսչական մարմինների աշխատանքների համակարգման գրասենյակ
	5.03.2026թ.

	
	N 48․56/6893-2026

	Ի պատասխան Ձեր սույն թվականի փետրվարի 26-ի թիվ 01/2701-2026 գրության՝  «Սննդամթերքի անվտանգության մասին» օրենքում լրացումներ կատարելու մասին» և   «Սննդամթերքի անվտանգության պետական վերահսկողության մասին» օրենքում լրացումներ կատարելու մասին» օրենքների նախագծերի վերաբերյալ՝ հայտնում եմ հետևյալը.
1. «Սննդամթերքի անվտանգության պետական վերահսկողության մասին» օրենքում լրացումներ կատարելու մասին» օրենքի նախագծի (այսուհետ՝ Նախագիծ) 1-ին հոդվածով առաջարկվող 14.2-րդ հոդվածի 2-րդ մասի համաձայն՝  Եվրոպական միության առևտրի վերահսկման և մասնագիտական համակարգում գրանցվելուց և արտահանման թույտվությունը ստանալուց հետո՝ ձկնամթերքի արտադրական կազմակերպությունները և ձկնաբուծական տնտեսությունները ընդգրկվում են լիազոր մարմնի ամենամյա մոնիթորինգային ծրագրում, ինչպես նաև տարեկան ստուգումների պլանում։ 
Հաշվի առնելով իրավական որոշակիության սկզբունքի ապահովման անհրաժեշտությունը, առաջարկում եմ քննարկվող դրույթում հստակեցնել, թե Նախագծի համատեքստում արտահանման թույլտվությունը որ մարմնի կողմից է տրվելու և ինչ ընթացակարգով
Բացի այդ, անհրաժեշտ է Նախագծում մանրամասնել՝ Սննդամթերքի անվտանգության տեսչական մարմնին մոնիթորինգ իրականացնելու լիազորություն վերապահելու վերաբերյալ կարգավորումը, նկատի ունենալով, որ օրենսդրական նորմի բացակայության պայմաններում Կառավարության 2022 թվականի մարտի 3-ի «Կենդանական ծագման մթերքում մնացորդային նյութերի հսկողության ծրագիրը և ծրագրից բխող միջոցառումների կատարման ժամանակացույցը հաստատելու մասին» թիվ 274-Լ որոշումը կիրառելի չէ, որը հանդիսանում է լոկալ բնույթի իրավական ակտ: Անհրաժեշտ է անդրադառնալ նաև Նախագծով նշված ամենամյա մոնիթորինգային ծրագրի ֆինանսավորման հարցին։  



2. Նախագծի 1-ին հոդվածով առաջարկվող 14.2-րդ հոդվածի 4-րդ մասի համաձայն՝ հոդվածով կարգավորվող հարաբերությունների նկատմամբ «Հայաստանի Հանրապետությունում ստուգումների կազմակերպման և անցկացման մասին» օրենքը կիրառելի չէ:
Նկատի ունենալով, որ նշված հոդվածի 2-րդ և 4-րդ մասերը հակասում են միմյանց՝ արտադրական կազմակերպություններին և ձկնաբուծական տնտեսություններին ստուգումների տարեկան պլանում ընդգրկելու առումով, առաջարկում եմ քննարկվող դրույթի «, ինչպես նաև տարեկան ստուգումների պլանում» կետադրական նշանն ու բառերը հանել, նկատի ունենալով, որ ստուգումների տարեկան ծրագիրը կազմելու հետ կապված իրավահարաբերությունները կարգավորված են «Հայաստանի Հանրապետությունում ստուգումների կազմակերպման և անցկացման մասին» օրենքով: Առաջարկությունը պայմանավորված է նաև նրանով, որ Նախագծի տրամաբանությամբ այս տնտեսավարողների նկատմամբ «Հայաստանի Հանրապետությունում ստուգումների կազմակերպման և անցկացման մասին» օրենքի իմաստով ստուգումները կիրառելի լինել չեն կարող, քանի որ դրանց ընթացքում ըստ էության ստուգվելու են ԵՄ պահանջների կատարումը։
3. Միևնույն ժամանակ, առաջարկում եմ Նախագիծը լրամշակել և վերջինում սահմանել՝ Եվրոպական միության երկրներ ձուկ, ձկնամթերք արտահանելու նպատակով Սննդամթերքի անվտանգության տեսչական մարմին դիմելու եղանակը, դիմումը քննարկելու ժամկետներն ու կարգը, այն մերժելու հիմքերը, տնտեսավարող սուբյեկտի մոտ ստուգում իրականացնելու առանձնահատկությունները, ստուգման արդյունքում Եվրոպական միության առևտրի վերահսկման և մասնագիտական համակարգում գրանցելու, գրանցումը մերժելու, կասեցնելու և դադարեցնելու հիմքերը և կարգը: 

	 
	





Պարզաբանում
Արտահանման թույլտվությունը տրամադրվում է Սննդամթերքի անվտանգության տեսչական մարմնի կողմից։ Այս համատեքստում իրավական որոշակիության սկզբունքից ելնելով նախագծում կատարվել է լրացում։
Միաժամանակ «ամենամյա մոնիթորինգային ծրագրում, ինչպես նաև տարեկան ստուգումների պլանում»  դրույթների վերաբերյալ կարգավորումները հանվել է նախագծից


2․ Ընդունվել է։













3․ Ընդունվել է։

	 2.  Սննդամթերքի անվտանգության տեսչական մարմին
	5.03.2026թ.

	
	N 2872-2026

	««Սննդամթերքի անվտանգության մասին» օրենքում լրացումներ կատարելու մասին» օրենքի նախագծի և հարակից նախագծի փաթեթի վերաբերյալ հայտնում եմ հետևյալը՝ անհրաժեշտ է ««Սննդամթերքի անվտանգության պետական վերահսկողության  մասին» օրենքում լրացում կատարելու մասին» օրենքի նախագծի 14․1-ին  հոդվածի 1-ին կետը շարադրել հետևյալ բովանդակությամբ․
«1․ Հայաստանի Հանրապետությունից Եվրոպական Միության երկրներ ձկան և ձկնամթերքի արտահանումը թույլատրվում է, եթե տնտեսավարող սուբյեկտը գրանցված է Եվրոպական Միություն ձուկ և ձկնամթերք արտահանելու իրավունք ունեցող Եվրոպական հանձնաժողովի կողմից հաստատված երրորդ երկրների ընկերությունների ցանկում։»։

	 
	Չի ընդունվել։
Եվրոպական Հանձնաժողովի N 2024/2598 կանոնակարգի համաձայն՝ երրորդ երկրները, որոնք ցանկանում են ԵՄ արտահանել կենդանական ծագման արտադրանք, պետք է ներկայացնեն երաշխիքներ, որ իրենց արտադրանքը համապատասխանում է Եվրոպական Միության ընդունված պահանջներին, մասնավորապես որոշակի հակամանրէային դեղամիջոցների օգտագործման արգելքի կիրառման վերաբերյալ, որպեսզի կարողանան ներառվեն թույլտվություն ունեցող երրորդ երկրների ցանկում։ Վերոշարադրվածի համատեքստում հարկ է նշել, որ առաջարկությունը վերաբերում է երկրին, իսկ նախագծով առաջարկվում է  սահմանել Հայաստանի Հանրապետությունից Եվրոպական Միության երկրներ ձկան և (կամ) ձկնամթերքի արտահանման դեպքում տնտեսավարող սուբյեկտի Եվրոպական Միության Առևտրի  վերահսկման և մասնագիտական համակարգում գրանցման հետ կապված հարաբերությունները։ 
 

	 3.  Արդարադատության նախարարություն
	1․04․2026

	
	N 27.4.1/16154-2026

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
««Սննդամթերքի անվտանգության մասին» օրենքում լրացումներ կատարելու մասին» և ««Սննդամթերքի անվտանգության պետական վերահսկողության մասին» օրենքում լրացումներ կատարելու մասին» օրենքների նախագծերի վերաբերյալ

	««Սննդամթերքի անվտանգության պետական վերահսկողության մասին» օրենքում լրացումներ կատարելու մասին» օրենքի նախագծի վերաբերյալ հայտնում ենք հետևյալը՝
	1. Նախագծի 2-րդ հոդվածով ««Սննդամթերքի անվտանգության պետական վերահսկողության մասին» օրենքում լրացվող 14.1-ին հոդվածի 3-րդ մասով նախատեսված է, որ «Դիմումը ստանալուց հետո՝ լիազոր մարմնի ղեկավարի հրամանի հիման վրա պետական վերահսկողություն իրականացնող պաշտոնատար անձի (այսուհետ՝ տեսուչի) կողմից՝ տասնհինգ աշխատանքային օրվա ընթացքում իրականացվում է ստուգում ձկնաբուծական տնտեսություններում և ձկնամթերքի արտադրական կազմակերպություններում՝ Եվրոպական Միության կանոնակարգերի համապատասխանելիությունը պարզելու նպատակով։»։
	Նկատի ունենալով, որ վերոնշյալ կարգավորմամբ սահմանվում է ԵՄ կանոնակարգերին համապատասխանելիության իմպերատիվ պահանջ, գտնում ենք, որ իրավական որոշակիության սկզբունքի ապահովման տեսանկյունից խնդրահարույց է տվյալ պահանջի անորոշությունը, մասնավորապես՝ հստակեցված չլինելը, թե կոնկրետ որ ԵՄ իրավական ակտերին է վերաբերում համապատասխանության ապահովման պարտականությունը։
	Անդրադառնալով իրավական որոշակիության սկզբունքին` Սահմանադրական դատարանն իր որոշումներում արտահայտել է իրավական դիրքորոշումներ առ այն, որ, մասնավորապես, որևէ իրավական նորմ չի կարող համարվել «օրենք», եթե ձևակերպված չէ բավարար աստիճանի հստակությամբ, որը թույլ տա քաղաքացուն դրա հետ համատեղելու իր վարքագիծը (ՍԴՈ-630), վերջինս պետք է լինի բավականաչափ մատչելի՝ իրավունքի սուբյեկտները պետք է համապատասխան հանգամանքներում հնարավորություն ունենան կողմնորոշվելու՝ թե տվյալ դեպքում ինչ իրավական նորմեր են կիրառվում (ՍԴՈ-753), օրենսդրության մեջ օգտագործվող հասկացությունները պետք է լինեն հստակ, որոշակի և չհանգեցնեն տարաբնույթ մեկնաբանությունների կամ շփոթության (ՍԴՈ-1176):
	Ուստի իրավական որոշակիության սկզբունքի ապահովման անհրաժեշտությունից ելնելով՝ գտնում ենք, որ վերոնշյալ կարգավորման շրջանակում անհրաժեշտ է հստակեցնել, թե կոնկրետ որ ԵՄ կանոնակարգերին համապատասխանելիության ստուգումն է իրականացվելու տեսուչի կողմից։
	Բացի այդ, նկատի ունենալով, որ Նախագծով կարգավորվող հարաբերությունները գտնվում են նաև ԵԱՏՄ իրավակարգավորման տիրույթում, գտնում ենք, որ անհրաժեշտ է պարզաբանել, թե արդյոք առաջարկվող կարգավորումները համահունչ են ԵԱՏՄ իրավունքի պահանջներին։
	

































2. Նախագծի 2-րդ հոդվածով ««Սննդամթերքի անվտանգության պետական վերահսկողության մասին» օրենքում լրացվող 14.1-ին հոդվածի 4-րդ մասի համաձայն՝ «Ստուգումների ընթացքում լիազոր մարմինը, հիմք ընդունելով տեսուչի համապատասխանության վերաբերյալ եզրակացությունը, մեկ աշխատանքային օրվա ընթացքում տնտեսավարող սուբյեկտին գրանցում է Եվրոպական Միության Առևտրի  վերահսկման և մասնագիտական համակարգում և ներկայացնում է Եվրոպական Հանձնաժողովին՝ հաստատման։»:
	Միաժամանակ, նույն հոդվածի 3-րդ մասով սահմանվում է, որ տեսուչն իրականացնում է ստուգում՝ համապատասխանելիությունը պարզելու նպատակով, իսկ 4-րդ մասով նախատեսված կարգավորման մեջ նշվում է այն մասին, որ տեսուչի՝ համապատասխանության վերաբերյալ եզրակացության առկայության պարագայում՝ գրանցում է իրականացվում։
	Այս առումով, իրավակարգավորման ամբողջականության և ներքին տրամաբանական կապի ապահովման նպատակով առաջարկում ենք լրացնել համապատասխան դրույթ՝ հստակ ամրագրելով, որ ստուգման արդյունքներով տեսուչը կայացնում է համապատասխանության վերաբերյալ եզրակացություն, քանի որ հակառակ դեպքում ստեղծվում է իրավիճակ, երբ հղում է կատարվում եզրակացությանը՝ առանց դրա կայացման ընթացակարգի իրավական ամրագրման։
	Բացի այդ, միևնույն հոդվածի 3-րդ մասում կիրառվում է «համապատասխանելիություն» բառը, իսկ 4-րդ մասում «համապատասխանություն» բառը։
	«Նորմատիվ իրավական ակտերի մասին» օրենքի 15-րդ հոդվածի 2-րդ մասի դրույթները հիմք ընդունելով՝ անհրաժեշտ է միևնույն միտքն արտահայտելիս կիրառել վերոնշյալ հասկացություններից մեկը։
	Միևնույն ժամանակ, գտնում ենք, որ վերոնշյալ կարգավորումն անհրաժեշտ է վերաձևակերպել կամ վերանայել դրա կետադրությունը, քանի որ սույն շարադրանքից տպավորություն  է ստեղծվում, թե եզրակացությունը վերաբերում է տեսուչի համապատասխանությանը։
	3. Նախագծի 2-րդ հոդվածով ««Սննդամթերքի անվտանգության պետական վերահսկողության մասին» օրենքում լրացվող 14.1-ին հոդվածի 5-րդ մասով նախատեսվում է, որ «Ստուգումների ընթացքում անհամապատասխանություն հայտնաբերելու դեպքում՝ տեսուչի եզրակացության հիման վրա, լիազոր մարմնի ղեկավարի հրամանով՝ տնտեսավարող սուբյեկտի հետ համաձայնեցված ժամկետում հանձնարարվում է շտկել հայտնաբերված անհամապատասխանությունը։»:
	Վերոնշյալից հարց է առաջանում, թե ինչպես է իրականացվում տնտեսվարող սուբյեկտի հետ ժամկետի համաձայնեցումը և ինչ իրավական հետևանքների է հանգեցնում ժամկետների համաձայնեցման անհնարինությունը։
	





























Միաժամանակ, Նախագծում «և» և «կամ» շաղկապների համաժամանակյա կիրառությունն անհրաժեշտ է վերանայել՝ ղեկավարվելով «Նորմատիվ իրավական ակտերի մասին» օրենքի 16-րդ հոդվածի դրույթներով։
	««Սննդամթերքի անվտանգության մասին» օրենքում լրացումներ կատարելու մասին» օրենքի նախագծի վերաբերյալ դիտողություններ և առարկություններ չունենք։

	 
	






1.Ընդունվել է։























Պարզաբանում
Առաջարկվող կարգավորումները համահունչ են ԵԱՏՄ տեխնիկական կանոնակարգերին։ Եվրոպական Միության երկրներ արտահանելու նպատակով տնտեսավարողների արտադրական գործունեությունը պետք է համահունչ լինի Եվրոպական Միության կանոնակարգերին և դիրեկտիվներին։ Եվրոպական Միության պահանջն է նաև, որ ԵՄ օրենսդրությունը պետք է տեղայնացվի ազգային օրենսդրության մակարդակում, հետևաբար այս պահանջները վերաբերում են միայն այն դեպքում, երբ տնտեսավարողը ցանկանում է իր արտադրանքը արտահանել Եվրոպական Միության երկրներ։ Միաժամանակ պետական վերահսկողության առումով ավելի նպատակահարմար է այդ պահանջները սահմանել առանձին Կառավարության որոշմամբ։
2․ Ընդունվել է։






















3․Պարզաբանում
ՀՀ կառավարության որոշմամբ սահմանված պահանջների յուրահատկությունից ելնելով որոշվում է ողջամիտ ժամկետ և ժամկետները համաձայնեցվում է երկուստեք։ Հարկ է նշել, որ «Հայաստանի Հանրապետությունում ստուգումների կազմակերպման և անցկացման մասին» և «Սննդամթերքի անվտանգության պետական վերահսկողության մասին» օրենքների համաձայն պետական վերահսկողության շրջանակներում խախտումներ հայտնաբերելու դեպքում տնտեսավարողին տրվում  Է ժամկետ վերացնելու խախտումը և տվյալ ժամկետը համաձայնեցվում է վերջինիս հետ։ Հարկ է նշել, որ եթե համաձայնեցված ժամկետից հետո կրկնակի ստուգման ընթացքում անհամապատասխանությունները վերացած չեն լինում իրավական հետևանքը կլինի դիմումի մերժումը։

Ընդունվել է։



